
Fortunate Men and Women 

སྐལ་བ་ཅན་གྱི་ཕོ་མོ། 

 
སྐལ་བ་ཅན་གྱི་ཕ་ོམ།ོ 

༉ སྐལ་བ་ཅན་གྱི་ཕོ་མོ།། 
ནོར་བུ་བཞེས་ལ་ཕེབས་ཤོག། 
ཡུལ་ལ་དགའ་བ་རྩེ་རང་།། 
འདྲ་ས་མེད་པའི་ཐང་ཆེན།། 
ནོར་བུ་འཁྲུངས་པའི་ས་ལ།། 

ནོར་བུ་མི་འདུག་མ་གསུངས།། 
 

སྐལ་བ་ཅན་གྱི་ཕོ་མོ།། 
ནོར་བུ་བཞེས་ལ་ཕེབས་ཤོག། 
ཚེ་འདིར་དགའ་སྐྱིད་སྒྲུབ་ལ།། 
མི་ཆོས་ཡིད་བཞིན་ནོར་བུ།། 

ཕྱི་མ་བདེ་སྐྱིད་སྒྲུབ་ལ།། 
ལྷ་ཆོས་ཡིད་བཞིན་ནོར་བུ།། 

 
སྐལ་བ་ཅན་གྱི་ཕོ་མོ།། 

ནོར་བུ་བཞེས་ལ་ཕེབས་ཤོག། 
རྒྱལ་ཁམས་ཆོས་བཞིན་སྐྱོང་ལ།། 

དཔོན་བཟང་ཡིད་བཞིན་ནོར་བུ།། 
ཐར་པའི་ལམ་སྣ་འདྲེན་ལ།། 

མཚན་ལྡན་ཡིད་བཞིན་ནོར་བུ།། 
 

སྐལ་བ་ཅན་གྱི་ཕོ་མོ།། 
ནོར་བུ་བཞེས་ལ་ཕེབས་ཤོག། 

བསམ་དོན་ཐོགས་མེད་སྒྲུབ་ལ།། 
བསོད་ནམས་ཡིད་བཞིན་ནོར་བུ།། 

བཀྲ་ཤིས་ཕུན་སུམ་ཚོགས་ལ།། 
རྟེན་འབྲེལ་ཡིད་བཞིན་ནོར་བུ།། 

སྐལ་བ་ཅན་གྱི་ཕོ་མོ། 

སྐལ་བ་ཅན་གྱི་ཕོ་མོ།། 
ནོར་བུ་བཞེས་ལ་ཕེབས་ཤོག། 
རང་གཞན་ཕན་བདེ་སྒྲུབ་ལ།། 

སེམས་བསྐྱེད་ཡིད་བཞིན་ནོར་བུ།། 
ཐམས་ཅད་འགྲུབ་པའི་རྩ་བ།། 
སྨོན་ལམ་ཡིད་བཞིན་ནོར་བུ།། 

 
སྐལ་བ་ཅན་གྱི་ཕོ་མོ།། 

ནོར་བུ་བཞེས་ལ་ཕེབས་ཤོག། 
ལས་དང་སྐལ་བར་ལྡན་པའི།། 
བསོད་ནམས་ཅན་གྱི་ཕོ་མོ།། 
ཐང་ཆེན་ནོར་བུའི་གླིང་ལ།། 

ནོར་བུ་བཞེས་ལ་ཕེབས་ཤོག། །། 
 
 

ཅེས་པ་འདི་སྐྱབས་རྗེ་རྗེ་མཁན་ཁྲི་རབས་༧༠ པ་སྤྲུལ་སྐུ་འཇགིས་མེད་ཆོས་གྲགས་ཀྱིས་མཛད་པའོ།། 


